LIG]
Nir. 103/2016

PER AKUAKULTUREN!
(ndryshuar me ligiin nr. 22/ 2019, daté 3.4.2019)
(i pérditésuar, 2019)
Né mbeéshtetje té€ neneve 78 dhe 83, pika 1, té Kushtetutés, me propozimin e Késhillit t&¢ Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Qéllimi

Ky ligi ka pér qgéllim té kontribuojé né nxitjen dhe zhvillimin e métejshém té industrisé sé
akuakulturés, népérmjet rritjes s€ konkurrueshmérisé dhe pérfitimeve né kété sektor, duke respektuar
zhvillimin e ekuilibruar e t€ géndrueshém mjedisor né territorin e Republikés sé Shqipérisé.

Neni 2
Objekti

Ky ligj pércakton bazén e nevojshme ligjore pér ushtrimin e veprimtarisé ekonomike té prodhimit dhe
kultivimit t€ organizmave ujoré né fushén e akuakulturés né territorin e Republikés sé¢ Shqipérisé.

Neni 3
Pérkufizime
(ndryshuar fjalia e paré e pikés 7 dbe shtuar pika 19 me ligiin nr. 22/ 2019, daté 3.4.2019)

Né kété ligj termat e méposhtém kané kéto kuptime:

1. “Akuakulturé” éshté kultivimi ose mbaréshtimi i organizmave ujore si peshgit, molusqet,
krustaceté dhe bimét ujore nga personat fiziké ose juridiké, népérmjet pérdorimit t€ teknologjive té
pércaktuara pér té rritur prodhimin e tyre pértej kapaciteteve natyrore né mjedis, ndérhyrjes né ciklin e
tyre té€ ploté apo t€ pjesshém, né njé pjesé té pérzgjedhur dhe té kontrolluar t€ territorit ujor dhe tokésor
né Republikén e Shqipérisé;

"' Ky ligj éshté pérafrnar pjesérisht me:

Rregulloren (BE) nr. 1380/ 2013 1 Parlamentit Evropian dhe Késhillit, daté 11 dlyjetor 2013, ‘“Mbi Politikén e Pérbashkét té Peshkimit”,
q¢ amendon Rregulloret e Késhillit (KE) nr.1954/2003 dhe (KE) nr.1224/2009 dbe gé shfugizon Rregulloret ¢ Késhillit (KE) nr.2371/2002 dbe
(KE) nr.639/2004 dhe vendimin e Késhillit 2004/ 585/ KE, Numri CELLEX 32013R1380, Fletorja Zyrtare ¢ Bashkimit Evropian,
Seria L, nr. 354, daté 28.12.2013, fage 22—61.

Rregulloren e Késhillit (KE) nr.199/2008, daté 25 shkurt 2008, “Mbi vendogjen ¢ njé kuadri t¢ Komunitetit pér mbledljen, menaxhimin dbe
pérdorimin e t¢ dbénave né sektorin e peshkimit dbe mbéshtetien pér késhillimin shkencor né lidhje me Politikéin e Pérbashkét té Peshkimit”, Numri
CELEX 32008R0199, Fletorja Zyrtare e Bashkimit Evropian, Seria L, nr. 60, daté 5.3.2008, fage 1-12.

Rregulloren (BE) nr. 508/2014 #é Parlamentit Evropian dhbe té Késhillit, daté 15 maj 2014, lidhur me Fondin Evropian Detar dhe té
DPeshkimit, dhe qé shfugizon Rregulloret e Késhillit (KE) nr.2328/2003, (KE) nr. 861/2006, (KE), nr. 1198/2006 dhe (KE) nr. 791/2007 dhe
Rregulloren (BE) nr. 1255/ 2011 t¢ Parlamentit Evropian dhe Késhillit, Numri CELEX 32014R0508, Fletorja Zyrtare ¢ Bashkimit Evropian, Seria
L, nr. 149, daté 20.05.2014, faqe 1- 66.



2. “Akuakulturé biologjike/organike” éshté aktiviteti ¢ karakterizohet nga:

a) reduktimi i ndikimeve negative né mjedis;

b) mospérdorimi i hormoneve dhe OMG]J-ve;

¢) respektimi i dendésisé sé kafshéve;

¢) respektimi i miréqenies sé kafshéve;

d) pérdorimi i ushqimeve organike, qé rrjedhin nga njé peshkim i géndrueshém, burime té
akuakulturés dhe bujqésisé organike;

dh) pérdorimi i produkteve té pastrimit, migésore me mjedisin;

e) pérdorimi 1 trajtimit veterinar, kur é&shté 1 nevojshém, por pa démtuar cilésité
biologjike/organike té kafshéve.

3. “Akuakulturé ekstensive” éshté njé ményré prodhimi, né té cilén llojet e kultivuara marrin té
gjitha ushqgimet nga mjedisi natyral i sistemit ujor ku kultivohen ose népérmjet ujit t€ furnizuar né kété
sistem dhe té karakterizuar nga:

a) nj¢ shkallé e ulét kontrolli (sikurse i mjedisit, ushqimeve, grabitqaréve, konkurrentéve etj.);

b) kosto fillestare té ulét, niveli t€ ulét té teknologjisé dhe rendiment t€ ulét prodhues (jo mé shumé se
500 kg/ha/vit);

c) varésia e larté nga kushtet klimaterike dhe cilésia e ujit; pérdorimi i trupave ujore natyrore (p.sh.
laguna, gjire, rezervuaré té bujqésis€) dhe ushqgime natyrore, shpesh té papércaktuara, t€ organizmave
ujoré.

4. “Akuakulturé gjysméintensive” éshté njé ményré kultivimi q€ ka pér qgéllim té rrisé prodhimin e
peshkut né sistemet ujore, tej nivelit t€ siguruar nga ushqgimi qé gjendet né ményré natyrale né kéto
sisteme, népérmjet ushgimeve shtesé, qé luajné rol plotésues.

5. “Akuakulturé intensive” éshté njé ményré kultivimi, né té cilén té gjitha ushqimet furnizohen nga
jashté dhe qé karakterizohet nga:

a) prodhimi i mé shumé se 30 kg/m?;

b) njé shkallé té larté kontrolli;

¢) kosto fillestare té larta, nivel i larté 1 teknologjisé dhe rendiment i larté né prodhim;

¢) tendenca e rritjes s€ pavarésisé nga kushtet klimaterike dhe nga cilésia e ujit;

d) pérdorimi i sistemeve artificiale té kultivimit.

6. “Akuakulturé né shkallé t& vogél” éshté njé ményré kultivimi e pérbéré nga njé ose me shumé
njési t€ vogla prodhimi, me menaxhim familjar ose té¢ komunitetit, duke pérdorur nivele té uléta ose
mesatare t€ burimeve dhe puné t€ kufizuar nga jashté e shpesh pér arsye vetékonsumimi.

7. “Zoné e pércaktuar pér akuakulturé (ZPA)” éshté njé sistem planifikimi hapésinor apo zonimi, i
kryer né nivel rajonal ose kombétar. ZPA-ja ka pér géllim té identifikojé njé zoné t€ pércaktuar pér
akuakulturé, t€ njohur nga autoritetet e planifikimit hapésinor, qé konsiderohet si prioritet pér zhvillimin
e akuakulturés.

8. “Drejtoria” éshté drejtoria pérgjegjése né ministri pér hartimin e politikave né akuakulturé.

9. “Ekosistem detar/ujor” éshté njé kompleks dinamik, i pérbéré nga komunitete té biméve, kafshéve
e mikroorganizmave, si dhe mjedisi jo 1 gjallé, té cilat ndérveprojné ndérmjet tyre si njé njési funksionale,
sipas pércaktimit né legjislacionin né fuqi pér peshkimin;

10. “Ujéra t€ Republikés sé Shqipéris€” pérfshin ujérat detare, si dhe ujérat e brendshme, sipas
pércaktimit né legjislacionin né fuqi pér peshkimin.

11. “Ujéra té brendshme” jané lagunat bregdetare, ligenet natyrore, ligenet e hidrocentraleve,
ujémbledhésit e bujqgésisé, lumenjté dhe ujéra té tjera t€ Republikés sé¢ Shqipérisé, té ndryshme nga ujérat
detare, sipas pércaktimit né legjislacionin né fuqi pér peshkimin.

12. “Organizma ujoré” jané gjallesat shtazore ose bimore, ¢ kané ujin si mjedis t€ zakonshém ose
natyror jetese, ku pérfshihen peshqit, krustaceté, molusqet, gasteropodét, ekinodermét, tunikatét, koralet,



sfungjerét, amfibét, reptilét ujoré, gjitarét ujoré si dhe vezét, larvat e rasatet e tyre ose prodhime té tjera
natyrore, me pétjashtim té shpendéve, sipas pércaktimit né legjislacionin né fuqi pér peshkimin.

13. “Ujéra territoriale” nénkupton ujérat e zonés detare, sipas pércaktimit né ligjin “Kodi Detar” né
fuqi.

14. “Ministér” éshté ministri pérgjegjés pér aktivitetin e peshkimit dhe akuakulturés.

15. “Ministria” éshté¢ ministria pérgjegjése pér aktivitetin e peshkimit dhe akuakulturés.

16. “Parimi 1 gasjes pro ekosistemit pér akuakulturén” éshté njé strategji pér integrimin e veprimtarisé
s¢ akuakulturés né kuadér té ekosistemit, e tillé qé t€ nxisé zhvillimin e géndrueshém, baraziné dhe
ndryshueshmériné e sistemeve té€ ndérlidhura ekonomike, shogérore dhe ekologjike.

17. “Zhvillimi 1 géndrueshém” éshté administrimi i organizmave ujoré, duke béré t€ mundur
mbrojtjen e ekosistemit ujor, né ményré té tillé qé té€ garantohet shfrytézimi 1 vazhdueshém i tyre pér
plotésimin pa ndérpretje té nevojave njerézore pér brezat.

18. “Instalime tokésore” éshté térésia e ndértimeve qé shérbejné pér kultivimin e organizmave ujoré,
t€ tilla si vaskat, kanalet furnizuese dhe shkarkuese, inkubatorét, laboratorét, magazinat frigoriferike, si
dhe ¢do ndértim tjetér qé shérben pér akuakulturé.

19. “Instalime né pronési shtetérore” éshté térésia e ndértimeve qé shérbejné pér kultivimin e
organizmave ujoré, té tilla si vaskat, kanalet furnizuese dhe shkarkuese, inkubatorét, laboratorét,
magazinat frigoriferike, si dhe ¢do ndértim tjetér qé shérben pér akuakulturé dhe qé jané né pronési ose
né pérgjegjési menaxhimi t€ njé enti shtetéror.

KREU II
MIRATIMI I ZONAVE TE PERCAKTUARA PER AKUAKULTURE (ZPA)

Neni 4
Qéllimi dhe zbatimi i Zonés sé Pércaktuar pér Akuakulturé (ZPA)

Zonat e pércaktuara pér akuakulturé:

1. Miratohen népérmjet njé sistemi planifikimi qé synon integrimin e aktivitetit t€ akuakulturés né
zonén ujore, bregdetare dhe tokésore me pérdoruesit e tjeré, pér té shmangur konfliktet né pérdorimin e
kétyre zonave.

2. Zbatohen pér t€ lehtésuar dhe zhvilluar aktivitetin e akuakulturés né zonén ujore, bregdetare dhe
tokésore, duke pérfshiré procesin e lejimit dhe té procedurave té funksionimit.

3. I shérbejné pérmirésimit té akuakulturés sé¢ géndrueshme dhe kané pér géllim koordinimin dhe
integrimin e kompetencave e procedurave ndérmjet institucioneve té€ ndryshme publike, t€ pérfshira né
lejimin, kontraktimin dhe monitorimin e aktiviteteve t€ akuakulturés.

Neni 5
Pérgatitja dhe miratimi i ZPA-sé&
(ndryshuar pika 1 me ligiin nr. 22/ 2019, daté 3.4.2019)

1. ZPA-ja pérfshin zona t€ vecanta, t€ caktuara, pérfshiré edhe instalimet né pronési shtetérore, me
qéllim aktivitetin e akuakulturés, sé bashku me infrastrukturén né shérbim té saj.

2. ZPA-ja pérgatitet dhe koordinohet me nismén e ministrisé, né konsultim me ministrité pérgjegjése
né fushén e planifikimit t€ territorit, pérdorimin e hapésirés detare dhe tokésore, transportit, pérdorimin e
burimeve ujore, mbrojtjes sé¢ mjedisit, turizmit, ekonomisé dhe trashégimisé kulturore dhe me organet e
pushtetit vendor. Zonat e pércaktuara pér akuakulturé miratohen me vendim té Késhillit t&¢ Ministrave.
Nése njé ZPA e propozuar shtrihet né njé zoné kufitare me njé zoné té mbrojtur, procesi i miratimit té
saj nga késhilli 1 Ministrave, duhet t€ pérfshijé njé konsultim publik me grupet e interesit dhe institucionet
shkencore.

3. ZPA-ja éshté pjesé e planifikimit fizik t€ hapésirés ujore dhe tokésore, kriteret pér pérgatitjen e sé



cilés mbajné parasysh faktorét g€ e lejojné zhvillimin e akuakulturés dhe ato qé nuk e lejojné zhvillimin e
saj.

4. Me géllim lehtésimin e dialogut ndérmjet pérdoruesve, informacioni mblidhet dhe trajtohet nga
ministria né ményré administrative, si dhe mbéshtetet me teknologjiné GIS (Sistemet Informatike
Gjeografike) té té€ dhénave.

5. Té dhénat e pérdorura pér ZPA-t€ jané me vleré jo vetém pér pérdoruesit gé lidhen direkt me
akuakulturén, por pér té gjithé pérdoruesit publiké detaré dhe tokésoré.

Neni 6
Pérmbaijtja e ZPA-sé

1. Pérshtatshméria e zonave pér aktivitet akuakulture identifikohet dhe, bazuar né té, pércaktohen, t&
paktén, tre kategori zonimi:

a) zona t€ pérshtatshme pér aktivitetin e akuakulturés;

b) zona té papérshtatshme pér aktivitetin e akuakulturés;

¢) zona pér aktivitet t€ akuakulturés me rregulla t€ veganta dhe/ose kufizime.

2. Dokumenti i identifikimit ZPA pérmban:

a) masat e nevojshme pér zbatimin e parimit t€ gasjes pro ekosistemit pér akuakulturén;

b) masat g€ lidhen me promovimin e zhvillimit t€ géndrueshém t€ saj.

3. Dokumenti pér ZPA-né pérfshin, gjithashtu, kapacitetet mbajtése, e mbéshtetur kjo né studimet
pérkatése teknike.

Neni 7
Monitorimi

1. Monitorimi 1 ecurisé sé aktiviteteve t€ akuakulturés qé kryhen né ZPA-t€ béhet né ményré
periodike, té paktén njé heré né vit, nga drejtoria pérgjegjése né€ ministri.

2. Planet e monitorimit pérgatiten nga drejtoria pérgjegjése dhe miratohen nga ministri. Ato jané té
ndryshueshme, té€ pérshtatura me zhvillimet né kohé dhe hapésiré.

KREU III
VEPRIMTARIA E AKUAKULTURES

Neni 8
Veprimtaria e akuakulturés

1. Veprimtaria e akuakulturés zhvillohet nga persona fiziké ose juridiké, t€ cilét kané akuakulturén pér
objekt t€ veprimtaris€, dhe vetém né sipérfaqget tokésore dhe ujore t€ pércaktuara me vendim té Késhillit
t€ Ministrave si ZPA.

2. Personat fiziké ose juridiké, t€ interesuar pér zhvillimin e aktivitetit t€ akuakulturés né sipérfaqge
publike tokésore dhe ujore, u nénshtrohen procedurave té konkurrimit publik, pérvegse né rastet kur
kontrata rinovohet sipas nenit 25 t€ kétij ligji. Me fituesin, ministria lidh kontratén pér dhénien né
administrim t€ sipérfages ujore e limitotrofe ose tokésore pér té€ drejtén e ushtrimit té aktivitetit t&
akuakulturés.

3. Personat fiziké ose juridiké, t€ interesuar pér zhvillimin e aktivitetit t€ akuakulturés né sipérfaqe
tokésore private, lidhin me ministriné kontraté pér t€ drejtén e ushtrimit t€ aktivitetit, pa iu nénshtruar
procedurave té konkurrimit publik.

4. Personat fiziké ose juridiké, té shpallur fitues, pas procedurave té konkurrimit publik apo dhe
lidhjes sé kontratés me ministriné duhet t€ pajisen me licencén me kodin I1.3.B, sipas kritereve dhe
procedurave té parashikuara né legjislacionin né fuqi pér licencat, autorizimet dhe lejet né Republikén e
Shqjipérisé.



5. Institucioni tjetér, qé vleréson plotésimin e kushteve t€ licencimit pér inspektimin dhe/ose
revokimin pér veprimtarit€ me kodin IL.3.B, éshté Drejtoria dhe Inspektorati 1 Peshkimit (struktura
pérgjegjése pér akuakulturén), né ministriné pérgjegjése pér peshkimin.

0. Ndalohet ushtrimi i aktivitetit t€ akuakulturés nga subjektet fizike ose juridike pa qené t€ pajisur me
dokumentacionin e pérmendur né pikat e mésipérme té kétij neni.

Neni 9
Dhénia me qira e pronés shtetérore ose asaj né pronési té pushtetit vendor

1. Prona shtetérore ose ajo né pronési té€ pushtetit vendor i jepet me gira personave juridiké e fiziké
pér t€ ushtruar veprimtariné e akuakulturés intensive, né bazé t€ parimit t€ zhvillimit t€ géndrueshém dhe
sipas procedurave té pércaktuara né nenin 8 té kétij ligji.

2. Ministria lidh kontratén pér t€ drejtén e ushtrimit t€ aktivitetit t€ akuakulturés me fituesin, pasi ky i
fundit t€ lidhé kontraté me pérfagésuesin e pronés shtetérore ose té bashkisé.

3. Té ardhurat nga giradhénia pér pronén shtetérore derdhen né Buxhetin e Shtetit, ndérsa té ardhurat
nga qiradhénia e pronés s¢ pushtetit vendor derdhen né buxhetin e bashkisé.

4. Vlerésimi i tokave shtetérore pér géllime t€ akuakulturés klasifikohet né té njéjtén kategori me tokat
bujgésore.

Neni 10
Dhénia me qira e sipérfageve ujore

1. Sipérfaget ujore té Republikés sé Shqipérisé u jepen me qira, sipas procedurave té parashikuara né
nenin 8, t& kétij ligji, personave juridiké e fiziké, pér t€ ushtruar veprimtariné e akuakulturés intensive, me
qéllim shfrytézimin e kétyre sipérfageve, né bazé té parimit té zhvillimit t€ géndrueshém.

2. Kushtet e qgirasé pércaktohen né kontratén pér té drejtén e ushtrimit té aktivitetit t€ akuakulturés qé
ministria lidh me subjektin fitues.

3. Vlerat e qgirasé, sipas kategorive ujore, pércaktohen né dokumentin e ZPA-sé.

4. 'T¢ ardhurat nga giradhénia derdhen né Buxhetin e Shtetit.

Neni 11
E drejta e pérdorimit

E drejta e pérdorimit té€ tokave né pronési shtetérore dhe e sipérfageve ujore t€ Republikés sé
Shqipérisé, pér zhvillimin e veprimtarisé sé akuakulturés, pércaktohet né kontratén pérkatése pér té
drejtén e ushtrimit t€ aktivitetit t€ akuakulturés.

Neni 12
Kushtet e kultivimit

1. Personat juridiké dhe fiziké, té cilét kultivimin e kryejné né instalime tokésore dhe qé pérdorin ujin
e detit, kultivimin e kryejné vetém né kété pjesé tokésore, pér té cilén kané lejen pérkatése, né pérputhje
me rregullat e ndértimit dhe me té drejtén pérkatése pér ushtrimin e késaj veprimtarie, népérmjet
shfrytézimit t€ t€ mirave detare.

2. Personat juridiké dhe fiziké kultivojné vetém ato lloje dhe sasi peshku e organizmash té tjeré ujoré,
té cilét jané t€ parashikuar né kontratén pér t€ drejtén e ushtrimit t& aktivitetit t€ akuakulturés, t€ lidhur
me ministring.

Neni 13
Kohézgjatja e kontratés

1. Kohézgjatja e kontratés pér ushtrimin e veprimtarisé sé akuakulturés né sipérfaget tokésore dhe



ujore &shté deri né 20 vjet. Né varési t€ vlerés s¢ investimit, kohézgjatja e kontratés pércaktohet si mé
poshté:

a) pér investime me vleré deri né 5 milioné euro, kohézgjatje deri 10 vijet;

b) pér investime me vleré deri 10 milioné euro, kohézgjatje deri 15 vjet;

¢) pér investime me vleré mbi 10 milioné euro, kohézgjatje deri 20 vijet.

2. Né kontraté parashikohen afatet, brenda té cilave duhet té fillojné e té pérfundojné veprat pér
ushtrimin e veprimtarisé. Né ¢do rast, veprat duhet té pérfundohen brenda tre vjetéve nga casti i
nénshkrimit t€ kontratave pérkatése.

Neni 14
Zhvillimi i aktivitetit né pronat private

1. Personat fiziké ose juridiké, té interesuar pér zhvillimin e aktivitetit té akuakulturés tokésore né
pronat private, pajisen me kontratén pér té drejtén e ushtrimit t€ aktivitetit t€ akuakulturés.

2. Personat fiziké ose juridiké, té interesuar pér zhvillimin e aktivitetit té akuakulturés tokésore né
pronat private, pérpara aplikimit pér t€ drejtén e kultivimit pérkatés, lidhin kontratén e girasé ose té
shitblerjes pér tokén, proné private, me pronarin pérkatés.

KREU IV
USHTRIMI I VEPRIMTARISE SE AKUAKULTURES

Neni 15
Autoriteti pérgjegjés

Ministria éshté autoriteti pérgjegjés qé jep t€ drejtén e ushtrimit té aktivitetit t€ akuakulturés, népérmjet
lidhjes sé kontratés pérkatése me personat fiziké apo juridiké, pér ushtrimin e kétij aktiviteti.

Neni 16
Pérfitimi i té drejtés s€ ushtrimit t& aktivitetit dhe procedurat e aplikimit

1. Ministria shpall konkurrimin publik pér dhénien né pérdorim té zonave té pércaktuara né ZPA.

2. Cdo person fizik apo juridik aplikon pér té pérfituar té drejtén e ushtrimit té aktivitetit t&
akuakulturés né zonén tokésore shtetérore/ose private dhe até detare.

3. Aplikimi kryhet prané drejtorisé pérgjegjése pér akuakulturén.

4. Drejtoria shqyrton aplikimet dhe, né rastin e kérkesés pér zoné tokésore shtetérore dhe até detare,
shpall fituesin brenda njé periudhe kohore jo mé t€ voné se 3 muaj nga dita e marrjes sé aplikimeve.

Neni 17
Forma e dokumenteve, procedura dhe pérmbajtja e kontratés

Forma e aplikimit, ngritja e komisionit té vlerésimit, procedura e konkurrimit, dokumentet qé
subjektet paraqgesin pér t€ marré t€ drejtén e ushtrimit té aktivitetit t€ akuakulturés, ankimi, si dhe lloji e
pérmbajtja e kontratés qé lidhet ndérmjet paléve pércaktohen me vendim té Késhillit t& Ministrave.

Neni 18
Ndryshimi i t&€ dhénave té subjektit

NEé rastet kur subjekti i autorizuar pér ushtrimin e aktivitetit t€ akuakulturés ndryshon té dhénat e tij,
at€heré ai duhet t€ njoftoj€ ministring, e cila ndryshon té dhénat né kontratén pérkatése.



Neni 19
Regjistri i kontratave

1. Drejtoria krijon, mban dhe kujdeset pér regjistrin e kontratave t€ lidhura nga ministria pér ushtrimin
e aktivitetit t€ akuakulturés.

2. Kérkesat pér keijimin, funksionimin dhe mirémbajtjen e regjistrit t€ kontratave pér ushtrimin e
aktivitetit t& akuakulturés pércaktohen me udhézim té ministrit.

3. Njé kopje e kontratés pér ushtrimin e aktivitetit t€ akuakulturés né sipérfaget tokésore dhe ujore
duhet té disponohet nga subjekti, né vendin ku kryhet aktiviteti 1 kultivimit ose né seliné e personit fizik
ose juridik.

Neni 20
Ndérprerja e kontratés

1. E drejta pér ushtrimin e aktivitetit t€ akuakulturés pushon sé ekzistuari:

a) kur mbaron afati i kontratés dhe nuk éshté paraqitur kérkesé pér rinovim;

b) me pushimin sé ekzistuari t€ personit juridik;

) me kérkesén me shkrim té subjektit, drejtuar ministrisé;

¢) né qofté se pas nénshkrimit té kontratés vértetohet me fakte se ajo éshté léshuar mbi bazén e té
dhénave jo té sakta dhe fakteve té pavérteta.

2. Né rast t€ ndérpretjes sé ekzistencés sé personit juridik, sipas shkronjés “b”, t€ pikés 1, té kétij neni,
subjekti éshté 1 detyruar té njoftojé autoritetin qé ka dhéné té drejtén e zhvillimit té aktivitetit.

Neni 21
Zgjidhja e kontratés

Kontrata pér t€ drejtén e ushtrimit t€ aktivitetit t€ akuakulturés zgjidhet me vendim, né rastet kur:

a) pérfituesi, sipas kérkesave té kétij ligji, pér dy vjet rresht nuk dorézon té€ dhénat e pércaktuara né
nenin 306 t¢ kéj ligji, dhe aktet nénligjore né fuqi;

b) subjekti fizik apo juridik kultivon lloje, sasi peshku dhe organizmash té tjeré qé nuk jané té
pércaktuar né kontratén pér zhvillimin e aktivitetit;

¢) sé bashku me dénimin me gjobé, pér shkelje, vendosen masa mbrojtése pér ndalimin e kultivimit;

¢) pérfituesi/ushtruesi i aktvitetit t€ akuakulturés nuk ka ushtruar aktivitetin né fjalé pa arsye, pér njé
periudhé mé shumé se 12 muaj;

d) pérfituesi nuk ka zbatuar kérkesat e pércaktuara né kontratén pérkatése apo nuk ka pérmirésuar
pikat e dobéta, g€ 1 jané 1éné detyré nga inspektorati i peshkimit, gjaté periudhés sé caktuar;

dh) shkelen kushtet e lejes s¢ mjedisit;

e) pérfituesi nuk ka raportuar pér raste sémundjeje apo pér praniné e organizmave t€ démshém, apo
kur ka déshtuar pér t€ marré masat e nevojshme pér parandalimin e pérhapjes sé sémundjeve apo té
organizmave t€ démshém né apo rreth zonés sé kultivimit, pérfshiré kétu démtimin e popullatave t&
peshqve apo organizmave t€ tjeré detaré;

€) pérfituesi nuk e ushtron aktivitetin e akuakulturés né pérputhje me dispozitat e kétij ligji.

Neni 22
Ndryshimi i kontratés

NEé rastet kur jané verifikuar implikime té rénda né mjedis apo né rastet e shfagjes s¢ sémundjeve qé
rezultojné nga pérdorimi i pajisjeve t€ pérdorura, té€ pércaktuara né kontraté, kérkesat e parashikuara né
kontratén pér t€ drejtén e ushtrimit té aktivitetit t€ akuakulturés mund té ndryshojné me mirékuptim
ndérmjet paléve ose me kérkesén e institucioneve pérkatése.



Neni 23
Ankimi
1. Kundér vendimit pér zgjidhjen e kontratés, sipas nenit 21, té kétj ligji, si dhe ndérpretjes sé saj,
sipas shkronjave “c” e “¢”, té pikés 1, t€ nenit 20, té kétj ligji, pér t€ drejtén e ushtrimit té aktivitetit t&
akuakulturés, béhet ankim administrativ, brenda 5 ditéve nga dita e njoftimit/publikimit t€ tij, sipas
rregullave té pércaktuara né Kodin e Procedurés Administrative.

2. Né rastet e ndérpretjes/zgjidhjes sé¢ kontratés pér ushtrimin e aktivitetit t€ akuakulturés né
sipérfagen ujore dhe tokésore, autoriteti pérgjegjés njofton pérfagésuesin e pronés shtetérore.

Neni 24
Pérfundimi i kontratés

1. Kontrata pér té drejtén e ushtrimit t€ aktivitetit té akuakulturés pérmban kohézgjatjen e
pérdorimit/qgiramartjes sé sipérfages ujore e tokésore pér kété géllim.

2. Pas pérfundimit t€ afatit t€ vlefshmérisé sé kontratés pér té drejtén e ushtrimit t€ aktivitetit t&
akuakulturés, zona shpallet pér konkurrim, pasi éshté marré mé paré edhe mendimi i institucioneve
pérkatése, té pérfshira né kété proces, me pérjashtim té rastit t€ pércaktuar né nenin 25, té kétij ligji.

Neni 25
Rinovimi i kontratés

1. Autoriteti pérgjegiés, sipas nenit 15, té kétj ligji, miraton rinovimin e kontratés ekzistuese né rastet
kur ushtruesi 1 aktivitetit t€ akuakulturés e kérkon até deri né 3 muaj pérpara pérfundimit t€ afatit té
kontratés.

2. Kérkesa pér rinovimin e kontratés pér ushtrimin e aktivitetit té€ akuakulturés refuzohet né rastet kur:

a) ushtruesi i aktivitetit nuk ka pérmbushur kérkesat pér t€ cilat éshté lidhur kontrata dhe/ose nuk ka
pérmirésuar pikat e dobéta gjaté periudhés sé ushtrimit t€ kétij aktiviteti, ashtu sikurse i éshté kérkuar né
kontratén paraardhése;

b) ushtruesi i aktivitetit ka shkelur dispozitat e kétij ligji apo ka vepruar né kundérshtim me kushtet e
pércaktuara né kété kontraté;

c) kérkesa pér rinovimin e kontratés nuk éshté né pérputhje me ZPA-né;

¢) kérkesa pér rinovimin e kontratés bie ndesh me parimet e mbrojtjes sé mjedisit, sipas legjislacionit
né fuqi;

d) ushtruesi i aktivitetit ka pushuar zhvillimin/ushtrimin e késaj veprimtatie.

3. Né rastet kur ushtruesi i aktivitetit t€ akuakulturés nuk merr pérgjigie me shkrim nga autoriteti
pérgjegiés, sipas nenit 15, t& kétij ligji, pér mundésiné e rinovimit t€ aktivitetit brenda afatit 3-mujor, nga
data e aplikimit, atéheré e drejta pér t€ ushtruar aktivitetin e akuakulturés konsiderohet si e rinovuar, me
té njéjtat kushte dhe terma si ato t€ pércaktuara né kontratén paraardhése. Né kété rast, kontrata e re pér
ushtrimin e aktivitetit t€ akuakulturés éshté e vlefshme pér njé vit, nga dita e pérfundimit té vlefshmérisé
s€ asaj paraardhéses.

Neni 26
Transferimi i kontratés pér ushtrimin aktivitetit t&¢ akuakulturés

1. Kontrata pér ushtrimin e aktivitetit t€ akuakulturés transferohet te ndonjé person i treté, fizik apo
juridik, vendas ose 1 huaj, g€ pérmbush kérkesat e pérshtatshmérisé, té pércaktuar né dokumentacionin e
tenderit, né bazé t€ té cilit kontrata ishte dhéné fillimisht, vetém né rastin kur ka autorizim pér kété



transferim, t€ dhéné mé paré, me shkrim, nga autoriteti pérgjegjés.

2. Né rast se njé person fizik apo juridik déshiron t€ marré t€ drejtén pér ushtrimin e aktivitetit té
akuakulturés népérmjet transferimit, atéheré ai duhet té dorézojé njé kérkesé me shkrim prané autoritetit
pérgjegjés.

3. Kérkesa duhet t€ pérmbajé emrin e personit fizik/juridik dhe pélgimin, me shkrim, té ushtruesit
aktual té aktivitetit, pér kété transferté.

4. Pérpara léshimit t& pélqimit pér kété transferim, drejtoria né ministri mund té kérkojné té€ dhéna té
tjera apo informacione shtesé, nése e konsideron té réndésishme pér marrjen e vendimit pérkatés, sipas
pércaktimeve té kétij ligji.

5. Té€ drejtat dhe pérgjegjésité e mbajtésit aktual t€ kontratés pér ushtrimin e aktivitetit t€ akuakulturés
1 kalojné, pas miratimit té transferimit, kérkuesit pérkatés.

0. Kohézgjatja e kontratés pér ushtrimin e aktivitetit, né rastin kur transferimi te njé person tjetér
miratohet, éshté e njéjté me até té parashikuar né kontratén e paré.

7. Nuk lejohet dhénia me nénkontraté e sé drejtés pér t€ ushtruar aktivitetin e akuakulturés.

Neni 27
Pronésia e produkteve té akuakulturés

1. Organizmat ujoré, t€ pércaktuar né kontratén e ushtrimit té aktivitetit t€ akuakulturés dhe qé
ndodhen né zonén ku ky aktivitet ushtrohet, jané né pronési té subjektit t€ pércaktuar né até kontraté.

2. Organizmat ujoré, t€ parashikuar né pikén 1, t€ kétij neni, kur jané larguar nga impiantet e kultivimit
ku ushtrohet aktivitetiti 1 akuakulturés, konsiderohen né pronési t€ subjektit qé ushtron aktivitetin e
akuakulturés nése jané brenda distancés prej 100 m nga kufiri i zonés sé pércaktuar né kontraté.

Neni 28
Kultivimi i organizmave ujoré té egér

Né ushtrimin e veprimtarisé sé akuakulturés, ku si bazé éshté pérdorimi i organizmave té peshkuar,
ministri, me udhézim, pérveg té tjerave, pércakton:

a) kapacitetin e pérgjithshém té kultivuar, té lejuar pér lloje t€ veganta;

b) sasiné maksimale té organizmave ujoré qé mund ti nénshtrohen kultivimit, sipas kontratave
pérkatése pér ushtrimin e aktivitetit té akuakulturés;

¢) sistemimin e mbikéqytjes dhe t€ shoqérimit t€ kultivimit.

Neni 29
Kultivimi i organizmave joautoktoné

Kultivimi i llojeve joautoktone té organizmave ujoré kryhet vetém me miratimin e ministrit qé
mbulon mjedisin si dhe me pélqimin e institucioneve shkencore té regjistruara pér veprimtari kérkimore,
para lidhjes sé kontratés.

Neni 30
Kultivimi i organizmave t€ mbrojtur
Kultivimi i llojeve t€ mbrojtura t€ organizmave ujoré kryhet vetém pér qéllime ripopullimi, duke
zbatuar legjislacionin né fuqi pér mbrojtjen e biodiversitetit.

Neni 31
Kérkimi shkencor

1. Me géllim kérkimin shkencor, né zonat e akuakulturés lejohen t€ zhvillohen aktivitete si pérjashtim i
dispozitave té kétij ligji.



2. Aktivitetet, sipas pikés 1, t€ kétij neni, mund té kryhen vetém me autorizim t€ vecanté t€ ministrit,
sipas pércaktimeve t€ ligjit nr. 64/2012, “Pér peshkimin”, té ndryshuar.

Neni 32
Entet e njohura té kérkimit

Ministri, né bazé t€ kérkesés, mund té njohé si ent kérkimi shkencor njé subjekt publik ose privat,
sipas pércaktimeve t€ ligjit nr. 64/2012, “Pér peshkimin”, t€ ndryshuar.

Neni 33
Aftésia profesionale pér kultivim

1. Personat juridiké ose fiziké, vecanérisht ata g€ do té zhvillojné aktivitetin e akuakulturés intensive,
mund t€ ushtrojné kété aktivitet vetém nése kané persona té punésuar, teknikisht té afté pér kultivim, té
pranishém né ¢do kohé.

2. Né varési t€ madhésisé s¢ aktivitetit si akuakulturé intensive, gjysméintensive, ekstensive ose né
shkallé¢ té vogél, llojit té organizmave té kultivuar, ndikimit t€ tij né mjedis, pércaktohet edhe niveli i
kualifikimit t€ personave t€ punésuar.

3. Ministri pércakton, me udhézim, nivelin e nevojshém té kualifikimit pér ¢do kategori té zhvillimit t&
aktivitetit.

KREU V
NDIKIMI MJEDISOR

Neni 34
Respektimi i kushteve mjedisore

(Cdo subjekt qé zotéron té drejtén e ushtrimit té aktivitetit t€ akuakulturés, duhet t€ paragesé
dokumentacionin qé vérteton pérmbushjen e kushteve mjedisore lidhur me vlerésimin e ndikimit né
mjedis, t€ zonés ku zhvillon aktivitetin dhe t€é zonés qé ndikohet prej tij, sipas legjislacionit né fuqi pér
mbrojtjen e mjedisit.

Neni 35
Kthimi dhe rivendosja né gjendjen fillestare

Kur kontrata pér ushtrimin e aktivitetit t€ akuakulturés nuk éshté rinovuar, sipas parashikimit né
nenin 25, t& kétij ligji, apo kur kontrata pér ushtrimin e aktivitetit té akuakulturés éshté zgjidhur, sipas
kérkesave t€ nenit 21, té kétij ligji, at€éheré pérfituesi 1 fundit nga kontrata éshté i detyruar té heqé nga
zona t€ gjitha instalimet, pajisjet apo organizmat e pérdorur pér ushtrimin e aktivitetit dhe ta kthejé zonén
né gjendjen e saj t€ méparshme.

KREU VI
GRUMBULLIMI I TE DHENAVE

Neni 36
Té dhénat pér kultivimin

1. Personat juridiké ose fiziké, qé kané marré t€ drejtén pér ushtrimin e aktivitetit t€ akuakulturés, jané
t€ detyruar t€ dorézojné né drejtori t€ dhéna t€ sakta pér aktivitetin, sipas njé formulati t€ pércaktuar nga
ministri.



2. Personat juridiké ose fiziké, qé kané kontraté pér ushtrimin e aktivitetit t€ akuakulturés, jané té
detyruar t€ dorézojné edhe té dhéna té tjera pér aktivitetin e tyre, me kérkesé t€ ministrisé.

Neni 37
Lloji i t&€ dhénave

1. Té dhénat e grumbulluara jané pjesé e programit kombétar shumévjecar pér grumbullimin,
menaxhimin dhe pérdorimin e té dhénave biologjike, teknike, mjedisore dhe social-ekonomike, té krijuar
sipas nenit 93, t€ ligjit nr. 64/2012, “Pér peshkimin”, t€ ndryshuar.

2. Té dhénat e grumbulluara mbi bazén e kétjj ligji trajtohen njésoj sipas pércaktimeve té ligjit
nr.64/2012, “Pér peshkimin”, t€ ndryshuar.

KREU VII
AUTORITETET VENDIMMARRESE DHE ORGANET KONSULTATIVE

Neni 38
Autoritetet vendimmarrése /menaxhuese dhe detyrat e tyre

1. Autoritetet vendimmarrése pér ¢éshtjet e akuakulturés jané t€ njéjta me ato t€ pércaktuara né ligjin e
peshkimit né fuqi.

2. Autoritetet vendimmarrése funksionojné dhe kané té njéjtat detyra, sipas pércaktimeve té hartuara
né zbatim t€ nenit 19, t€ ligjit nr. 64/2012, “Pér peshkimin”, € ndryshuar, si dhe € akteve € tjera
nénligjore né zbatim t€ tij.

Neni 39
Organet konsultative

1. Organet konsultative pér ¢éshtjet e akuakulturés jané t€ njéjta me ato té€ pércaktuara né
legjislacionin pér peshkimin né fuqi.

2. Organet konsultative funksionojné dhe kané t€é njéjtat detyra, sipas pércaktimeve té hartuara né
zbatim t€ nenit 21, t€ ligjit nr. 64/2012, “Pér peshkimin”, t€ ndryshuar, si dhe t¢ akteve té tjera nénligjore
né zbatim té tij.

KREU VIII
POLITIKA STRUKTURORE

Neni 40
Fushat e ndérhyrjeve strukturore

1. Politikat strukturore né akuakulturé jané pjesé e politikave té pérgjithshme té ministris€é dhe
rishikohen, té paktén, njé heré né katér vjet.

2. Mbéshtetja né drejtim té akuakulturés mund t€ jepet pér:

a) investime né prodhim;

b) masat pér mbrojtjen dhe parandalimin e démtimit t&€ mjedisit;

¢) masat pér shéndetin publik;

¢) masat veterinare.

3. Transferimi i pronésisé sé njé shoqérie nuk mund t€ pérfitojé mbéshtetje.

4. Mbéshtetja e parashikuar né nenet 41, 42, 43 e 44, té kétjj ligji, me qéllim garantimin e respektimit
té dispozitave né fushén e mjedisit, shéndetit t€ konsumatorit ose kafshéve, veterinare ose t€ miréqenies
s¢ kafshéve mund t€ jepet deri né momentin kur kéto dispozita béhen té detyrueshme pér subjektet.

5. Masat e parashikuara né pikén 2, t€ kétij neni, pércaktohen sipas legjislacionit né fuqi pér bujqésiné



dhe zhvillimin rural.

Neni 41
Mbéshtetje pér investime né prodhim

1. Mbéshtetja pér investime né prodhim mund té jepet pér investime qé synojné ndértimin, zgjerimin,
modernizimin e impianteve té prodhimit dhe, né ményre té veganté, me qéllim pérmirésimin e kushteve
t€ punés, t€ higjienés, shéndetit t€ njeriut dhe té kafshéve dhe cilésiné e produkteve, reduktimin e
ndikimit né mjedis ose rritjen e efekteve pozitive né mjedis.

2. Mbéshtetja pér investime né prodhim ka pér géllim:

a) diversifikimin e kultivimit té llojeve t€ reja g€ kané njé treg né zhvillim;

b) zbatimin e teknikave t€ akuakulturés, qé reduktojné ndikimin negativ ose rrisin efektet pozitive né
mjedis né ményré té€ ndjeshme, kundrejt teknikave normale té pérdorura né akuakulturé;

¢) vénien né shfrytézim té tokave té kripura, t€ varfra apo joproduktive pér zhvillimin e aktivitetit té
akuakulturés

¢) mbéshtetje pér aktivitetet tradicionale t€ akuakulturés, t€ réndésishme pér t€ zhvilluar bazén
social-ekonomike dhe mjedisore;

d) mbéshtetje pér blerjen e pajisjeve pér t€ mbrojtur impiantet nga kafshét e egra;

dh) pérmirésimin e kushteve t€ punés dhe té sigurisé sé punétoréve té sektorit t€ akuakulturés.

3. Mbéshtetja pér investime, sipas pikave 1 dhe 2, t€ kétij neni, jepet vetém pér rritjen e prodhimit
dhe/ose modernizimin e mikrondérmartjeve dhe ndérmattjeve t€ vogla dhe t€ mesme ekzistuese, ose pér
krijimin e ndérmarrjeve té reja.

Neni 42
Mbéshtetje pér masat mjedisore

1. Mbéshtetja mjedisore né akuakulturé ka pér géllim dhénien e njé kompensimi pér pérdorimin e
metodave t€ prodhimit qé kontribuojné né mbrojtjen dhe pérmirésimin e mjedisit e t€ natyrés.

2. Mbéshtetja mjedisore ka pér géllim té promovojé:

a) format e akuakulturés qé lejojné mbrojtjen dhe pérmirésimin e mjedisit, t¢ burimeve natyrore,
diversitetit gjenetik dhe menaxhimit t€ peizazhit e té karakteristikave tradicionale té zonave té pércaktuara
té akuakulturés;

b) akuakulturén biologjike, né lidhje me ményrén e prodhimit biologjik dhe té evidentimit té efekteve
té késaj ményre mbi prodhimet né treg;

¢) akuakulturén e géndrueshme, né pérputhje me kufizimet specifike mjedisore qé rrjedhin nga
pércaktimi 1 zonés si zoné me status t€ mbrojtur, né lidhje me mbrojtjen e habitateve natyrore dhe
gjysménatyrore té florés dhe faunés sé egér.

3. Me qgéllim pérfitimin e késaj mbéshtetjeje, duhet té vértetohet qé pérfituesit, pér té gjithé periudhén
e ushtrimit té aktivitetit, kane zbatuar kérkesat e lejes mjedisore, pérveg zbatimit t€ praktikave té mira t&
akuakulturés. Pér t€ siguruar mbéshtetjen, sipas pikés 2, shkronja “a”, té kétij neni, pérfitimet mjedisore t&
késaj mbéshtetjeje duhet t€ vértetohen nga njé vlerésim paraprak i zbatimit t€ kushteve té lejes mjedisore.
4. Ministria llogarit nivelin e kompensimit mbi bazén e kétyre kritereve:

a) humbjet e pésuara;

b) kostot shtesé, qé rrjedhin gjaté periudhés sé kalimit nga metodat e prodhimit tradicional né
akuakulturé né ato t€ prodhimit organik;

¢) nevojés s¢ dhénies sé njé mbéshtetjeje pér realizimin e projektit;

¢) mosavantazhet specifike ose kostot e investimeve pér njésité qé ndodhen né brendési apo né aférsi
t€ zonave me status mbrojtjeje, sipas legjislacionit né fuqi.

5. Kompensimi nga ministria jepet:



a) mbi njé shumé té llogaritur pér hektar, né zonén né té cilén ndodhen impiantet ku zbatohen masat
e veganta mjedisore;

b) pér njé periudhé jo mé té gjaté se dy vjet, gjaté shndérrimit né akuakulturé biologjike;

¢) pér njé periudhe jo mé té gjaté se dy vjet, pas datés s¢ shpalljes sé zonés ku zhvillohet aktiviteti si
zoné e mbrojtur, vetém pér subjektet qé ekzistonin para shpalljes s€ zonés si té tillé.

Neni 43
Mbéshtetje pér masat pér mbrojtjen e konsumatorit

1. Mbéshtetja mund t€ jepet si kompensim pér kultivuesit e molusqeve bivalvoré, pér ndalimin e
pérkohshém té grumbullimit t€¢ molusqeve té kultivuar. Ky kompensim jepet né rastet e ndotjes sé
molusqgeve nga planktoni toksik ose kur prania e tij shkakton, pér motive shéndetésore, pezullimin e
grumbullimit:

a) pér njé periudhé prej, té paktén, katér muajsh né vazhdimési;
b) né rast se, si rezultat i ndalimit té€ pérkohshém, démi i shkaktuar kalon 25 pér qind té xhiros vjetore
t€ subjektit té interesuar, e llogaritur mbi bazén e xhiros mesatare té tri viteve t€ méparshme.

2. Né harkun kohor t€ pesé viteve, kompensimi mund t€ jepet pér njé maksimum prej 12 muajsh.

Neni 44
Mbéshtetje pér masat veterinare

Mbéshtetja mund té jepet pér kontrollin dhe eliminimin e sémundjeve né akuakulturé.

Neni 44/1
Organizatat e prodhuesve
(shtnar me ligiin nr. 22/ 2019, daté 3.4.2019)

1. Organizatat e prodhuesve té sektorit té akuakulturés krijohen me nismén e prodhuesve té
produkteve té akuakulturés dhe té njohura, sipas procedurave té pércaktuara né ligjin nr. 64/2012, “Pér
peshkimin”, té ndryshuar.

2. Njé organizaté e prodhuesve qé pérfagéson aktivitetet e akuakulturés dhe té peshkimit, mund
té krijohet si organizaté e pérbashkét e prodhuesve né sektorét e peshkimit dhe té akuakulturés.

3. Kur éshté e nevojshme, né momentin e krijimit té organizatés sé prodhuesve, duhet té
mbahet parasysh gjendja specifike e prodhuesve té vegjél.

Neni 44/2
Objektivat e organizatave té prodhuesve
(shtnar me ligiin nr. 22/ 2019, daté 3.4.2019)

1. Organizatat e prodhuesve né sektorin e akuakulturés ndjekin objektivat si mé poshté:

a) nxisin realizimin e aktiviteteve t€ qéndrueshme té akuakulturés té anétaréve té tyre, me ané
té mundésive té zhvillimit, té ofruara né pérputhje té ploté me Strategjiné Kombétare té Peshkimit
dhe legjislacionit né fushén e mjedisit, duke respektuar politikén sociale;

b) sigurojné qé aktivitetet e anétaréve té tyre té jené né pérputhje me planet strategjike
kombétare;

¢) synojné té sigurojné qé ushqimet pér akuakulturén me origjiné nga peshkimi, té€ vijné nga
peshkimi i menaxhuar né ményré té qéndrueshme.



2. Pérve¢ objektivave té pércaktuar né pikén 1, t€ kétij neni, organizatat e prodhuesve
ndjekin dy ose mé shumé objektiva si mé poshté:

a) pérmirésojné kushtet pér vendosjen né treg té produkteve té akuakulturés sé anétaréve té
tyre;

b) pérmirésojné performancén ekonomike;

¢) stabilizojné tregjet;

¢) kontribuojné né furnizimin me ushgim dhe promovojné standarde t€ larta té cilésisé dhe
siguris€ ushgimore dhe, né t€ njéjtén kohé, promovojné punésimin né zonat bregdetare e rurale;

d) zvogélojné ndikimin mjedisor té akuakulturés.

3. Organizatat e prodhuesve mund t€ ndjekin objektiva té tjeré plotésues.

KREU IX
KERKESA TE PERGJITHSHME DHE DETYRIME
Neni 45
Kontrolli

1. Kontrolli pér zbatimin e kétij ligji dhe akteve nénligjore qé rrjedhin prej tij ushtrohet nga drejtoria
dhe inspektorati i peshkimit, sipas detyrave, té drejtave dhe pérgjegiésive t€ pércaktuara né ligjiin nr.
64/2012, “Pér peshkimin”, t€ ndryshuar.

2. Té tjera organe dhe institucione mbikéqyrin dhe kontrollojné kété aktivitet, sipas kompetencave
dhe pérgjegiésive gé atyre u ngarkohen nga/dhe me ligje t€ vecanta.

3. Organet pérgjegjése t€ kontrollit, té ngarkuara nga ky ligj, monitorojné zbatimin e dispozitave t&
kétij ligji dhe ushtrojné kontroll sistematik pér masat e marra gjaté ushtrimit té aktivitetit t€ akuakulturés.

Neni 46
Dhénia e informacionit dhe kontrolli

1. Personat pérgjegjés pér ushtrimin e aktivitetit t€ akuakulturés jané t€ detyruar qé t€ véné né
dispozicion té organeve pérgjegjése t€ kontrollit, té pércaktuara nga ky ligj, informacionin e nevojshém,
dokumentet, mostrat, instalimet dhe pajisjet e pérdorura, apo materiale t€ tjera t€ nevojshme, me géllim
qé pérfaqésuesit e organeve té kontrollit t¢ mund té ushtrojné detyrat e tyre né zbatim té kétij ligj.

2. Personat pérgjegjés pér ushtrimin e aktivitetit t€ akuakulturés zbatojné dispozitat pérkatése né fuqi
pér dhénien e informacionit, duke vendosur né dispozicion zyrat dhe asistencén e tyre pér organet e
kontrollit.

KREU X
SANKSIONET

Neni 47
Kundérvajtjet administrative

1. Pérbéjné kundérvajtje administrative shkeljet e méposhtme:

a) cilido qé zhvillon veprimtari akuakulture né kundérshtim me pikén 5, t€ nenit 8, t€ kétj ligji,
dénohet me gjobé:

1) 50 mijé leké, nése aktiviteti éshté akuakulturé né shkallé té vogél

i) 100 mijé leké, nése aktiviteti éshté akuakulturé ekstensive;

1i1) 500 mijé leké, nése aktiviteti Eshté akuakulturé gjysméintensive;

1iv) 1 000 000 leké, nése aktiviteti éshté akuakulturé intensive;

b) kultivimi i llojeve dhe sasive té peshkut dhe organizmave té€ tjeré ujoré tej sasive dhe llojeve t&
shénuara né kontratén pér té drejtén e ushtrimit t€ aktivitetit t€ akuakulturés, né kundérshtim me pikén 2,



t€ nenit 12, t€ kétij ligji, dénohet me gjobé:

1) 20 mijé leké, nése aktiviteti éshté akuakulturé né shkallé té vogél;

i) 200 mijé leké, nése aktiviteti éshté akuakulturé ekstensive;

iii) 200 mijé leké, nése aktiviteti €shté akuakulturé gjysméintensive;

1iv) 500 mijé leké, nése aktiviteti éshté akuakulturé intensive;

) ushtrimi i veprimtarisé né kundérshtim me dispozitat e nenit pikés 3, t€ nenit 19, t€ kétjj ligji,
dénohet me gjobé nga 5 000 leké deri né 10 000 leké;

¢) transferimi i kontratés pér ushtrimin e aktivitetit t€ akuakulturés, i paautorizuar mé par€, me
shkrim, nga autoriteti pérgjegjés, ose dhénia me nénkontraté e sé¢ drejtés pér té€ ushtruar aktivitetin e
akuakulturés, né kundérshtim me dispozitat e pikave 1 dhe 7, té€ nenit 20, t€ kétj ligji, dénohet me gjobé:

1) 50 mijé leké, nése aktiviteti éshté akuakulturé né shkallé té vogél;

i) 100 mijé leké, nése aktiviteti éshté akuakulturé ekstensive;

iii) 500 mijé leké, nése aktiviteti éshté akuakulturé gjysméintensive;

1v) 1 000 000 leké, nése aktiviteti €shté akuakulturé intensive;

d) kultivimi 1 organizmave ujoré té egér tej kapacitetit t€ pérgjithshém té kultivuar, té lejuar pér lloje té
vecanta dhe, sidoqofté, né kundérshtim me dispozitat e nenit 28, t& kétij ligji, dénohet me gjobé:

1) nga 100 mijé deri né 150 mijé leké, nése aktiviteti éshté akuakulturé né shkallé t€ vogél;

i) nga 200 mijé deri né 250 mijé leké, nése aktiviteti Eshté akuakulturé ekstensive;

iii) nga 300 mijé deri né 400 mijé leké, nése aktiviteti éshté akuakulturé gjysméintensive;

iv) nga 500 mijé deri né 600 mijé leké, nése aktiviteti éshté akuakulturé intensive, si dhe me
sekuestrimin e sasive mbi kapacitetet e lejuara;

dh) kultivimi i llojeve joautoktone t€ peshkut dhe organizmave té tjeré ujoré, pa pasur pélgimin
paraprak t€ ministrisé, né kundérshtim me dispozitat e nenit 29, té kétij ligji, dénohet me gjobé:

1) nga 200 mijé€ deri né 250 mijé leké, nése aktiviteti éshté akuakulturé né shkallé t€ vogél;

i) nga 300 mijé deri né 350 mijé leké, nése aktiviteti Eshté akuakulturé ekstensive;

iif) nga 500 mijé deri né 550 mijé leké, nése aktiviteti €shté akuakulturé gjysméintensive;

iv) nga 1 000 000 deri né 1 500 000 leké, nése aktiviteti éshté akuakulturé intensive.

e) kultivimi i llojeve t€ mbrojtura t€ peshkut dhe organizmave té tjeré ujoré pa pasur pélgimin
paraprak t€ ministrisé, né kundérshtim me dispozitat e nenit 30, té kétjj ligji, dénohet me gjobé:

1) nga 200 mijé deri né 250 mijé leké, nése aktiviteti éshté akuakulturé né shkallé té voggl;

i) nga 300 mijé deri né 400 mijé leké, nése aktiviteti Eshté akuakulturé ekstensive;

iii) nga 500 mijé deri né 600 mijé leké, nése aktiviteti éshté akuakulturé gjysméintensive;

iv) nga 1 000 000 deri né 1 500 000 leké, nése aktiviteti éshté akuakulturé intensive, si dhe
sekuestrimin e sasive té kultivuara;

€¢)  cilido gé ushtron veprimtari studimore dhe shkencore pa autorizimin, sipas nenit 31, té kétij ligji,
ose né kundérshtim me kushtet e pércaktuara né autorizim, dénohet me gjobé nga 300 000 leké deri né
500 000 leké;

f) ushtrimi i veprimtarisé né kundérshtim me dispozitat e nenit 34, té kétij ligji, dénohet me gjobé:

1) 100 mijé leké, nése aktiviteti éshté akuakulturé né shkallé té voggl;

i) 200 mijé leké, nése aktiviteti éshté akuakulturé ekstensive;

iii) 300 mijé leké, nése aktiviteti €shté akuakulturé gjysémintensive;

1v) 500 mijé leké, nése aktiviteti €shté akuakulturé intensive;

g) moslargimi nga zona i té gjitha instalimeve, pajisjeve apo organizmave té€ pérdorur pér ushtrimin e
aktivitetit dhe moskthimi i zonés né gjendjen e saj t€ méparshme, pas pérfundimit té kontratés ose
shfuqizimit t€ saj, sikurse pércaktohet né nenin 35, t€ kétj ligji, dénohet me gjobé:

1) nga 100 mijé deri né 150 mijé leké, nése aktiviteti éshté akuakulturé né shkallé té voggl;

i) nga 200 mijé deri né 250 mijé leké, nése aktiviteti éshté akuakulturé ekstensive;



iii) nga 300 mijé deri né 400 mijé leké, nése aktiviteti éshté akuakulturé gjysméintensive;

iv) nga 1 000 000 deri né 10 000 000 leké, nése aktiviteti éshté akuakulturé intensive;

gj) mosdorézimi i té dhénave té sakta ose dhénia e té dhénave jo té vérteta apo té falsifikuara, sikurse
pércaktohet né nenin 30, t€ kétj ligji, ose 1 akteve nénligjore t€ dala né zbatim t€ tij, dénohet me gjobé
nga 10 mijé deri né 50 mijé leké.

2. 'Té drejtén e gjobés pér kundérvajtjet administrative, t€ parashikuara né kété nen, e ka Inspektorati i
Peshkimit.

3. Procedurat e ekzekutimit t€ gjobave béhen né pérputhje me ligjin nr. 10 279, daté 20.5.2010, “Pér
kundérvajtjet administrative”.

4. 'T¢ ardhurat nga gjobat pér kundérvajtjet administrative derdhen 100 pér gind né Buxhetin e Shtetit.

Neni 48
Ankimi

1. Ankimi administrativ kundér vendimeve té marra, né lidhje me shkeljen e dispozitave té
parashikuara né kété ligj, depozitohet né ministri, brenda 10 ditéve nga data e martjes s€ njoftimit.

2. Ankimet, sipas pikés 1, t€ kétij neni, shqyrtohen prej Komisionit té Pérhershém té Ankimeve.

3. Ndaj vendimit t€ Komisionit t€ Pérhershém té Ankimeve béhet ankim né gjykaté, brenda 30 ditéve
nga data e martjes sé€ njoftimit.

4. Ministri miraton pérbérjen e komisionit, rregulloren e funksionimit té tij, procedurat qé ndigen pér
shqgyrtimin e ankimeve dhe vendimmarrjen, formatin e ankimit, si dhe elementet qé duhet té pérmbajé
kérkesa pérkatése qé plotésohet prej ankimuesit.

KREU XI
DISPOZITA PERFUNDIMTARE

Neni 49
Aktet nénligjore

1. Késhilli i Ministrave, me propozimin e ministrit, nxjerr aktet nénligjore né zbatim té€ neneve 5, pika
2, dhe 17, brenda dy viteve nga hyrja né fuqi e kétij ligji.
2. Ministri nxjerr aktet nénligjore né zbatim t€ neneve 19, pika 2; 28; 33, pika 3; 30, pika 1; dhe 48,
pika 4, brenda dy viteve nga hyrja né fuqi e kétij ligji.
Neni 50
Pérshtatja me kérkesat e ligjit

1. Brenda 6 muajve nga hyrja né fuqi e kétij ligji, personat fiziké ose juridiké qé ushtrojné veprimtari
akuakulture marrin té gjitha masat qé té€ pérshtatin aktivitetin e tyre né pérputhje me dispozitat e neneve
7,33, 34, 35 dhe 40, té kétij ligji.

2. Sipérfaqget ujore, pér t€ cilat éshté lidhur kontraté pér ushtrimin e aktivitetit té€ akuakulturés pérpara
hyrjes né fuqi té kétj ligji, konsiderohen pjesé e ZPA-sé, deri né pérfundimin e afatit té€ kontratés.

3. Pas hyrjes né fuqi té kétj ligji, procedurat e konkurrimit publik pér té€ drejtén e ushtrimit t&
veprimtarisé sé¢ akuakulturés dhe lidhja e kontratave t€ reja pér ushtrimin e saj, sipas pikés 2, t€ nenit 8,
té kétij ligji, pezullohen deri né momentin e miratimit t&¢ Zonave té Pércaktuara pér Akuakulturén, sipas
pikés 2, té nenit 5, té kétyj ligji.

Neni 51
Shfuqizime

Aktet nénligjore, t€ dala né zbatim t€ ligjit nr. 7908, daté 5.4.1995, “Pér peshkimin dhe akuakulturén”,
t€ ndryshuar, mbeten né fuqi deri né momentin e daljes sé akteve nénligjore né zbatim t€ kétij ligji dhe



pér aq sa nuk bien né kundérshtim me dispozitat e tij.
Ligji nr. 7908, daté 5.4.1995, “Pér peshkimin dhe akuakulturén”, i ndryshuar, shfugizohet, me hyrjen
né fuqi té kétj ligji.

Dispozité kalimtare
(e vendosur me ligiin nr. 22/ 2019, daté 3.4.2019)

1. Pezullimi i pércaktuar né pikén 3, té nenit 50, té ligjit, nuk zbatohet pér instalimet, proné
ckzistuese shtetérore té akuakulturés.

2. Kontratat e lidhura pérpara hyrjes né fuqi té kétij ligji, t€ cilave u mbaron afati pérpara
miratimit t€ ZPA-sé, konsiderohen té vlefshme deri né miratimin e ZPA-sé, nése ushtruesi i
veprimtarisé sé akuakulturés bén kérkesé pér zgjatje. Kérkesa pér zgjatjen e afatit té kontratés
refuzohet né rastet e parashikuara né shkronjat “a”, “b” dhe “¢”, té pikés 2, té nenit 25, té ligjit.

3. Kontratat e parashikuara né pikén 2, té kétij neni, mbeten té vlefshme deri né pérfundimin
e ciklit t€ prodhimit, por jo mé shumé se 18 muaj nga miratimi i ZPA-sé.

Neni 52
Hyrja né fuqi

Ky ligj hyn né fuqi 15 dité pas botimit né Fletoren Zyrtare.
Miratuar né datén 20.10.2016

Shpallur me dekretin nr. 9783, daté 31.10.2016, té Presidentit t¢ Republikés s¢ Shqipéris€, Bujar
Nishani



